
Logela Multimedia Konpainia
Logela multimediaren ibilbidea 2000. urtean hasi genuen eta ikuskizun asko sortu ditugu

geroztik (ikus www.logela.org). "Drag-e uraren bila" publiko familiarrari zuzenduriko gure
hirugarren ikuskizuna da. Berezkoa dugun lengoaia erabiltzen dugu umeengana gerturatzeko,

aktoreen lana eta ikuskentzunezkoen teknologia konbinatzen duena, modu dinamikoan eta

umoretsuan. Oraingoan, hainbat disziplina ezberdinen arteko oreka lortzen saiatu gara.

Drag-e uraren bila. Antzezlana
Hizkuntza: Euskara
Iraupena: 53 minutu

Nori zuzendua: Publiko familiarra, 4 urtetik aurrera.

Antzezlan honen inspirazio iturria, animaziozko WALL-e
filmako lehen 25 minutuetan aurkitu dugu. Gure
antzezlanak pertsonaia ordea, gidoia, diseinua,
animazioa eta musika propioa du.

Antzezlan multimedia dela diogu disziplina anitzak
taularatzen direlako: antzerkia, dantza, bideo animazioa,
musika eta robotika besteak beste. Dantzaria eta
aktoreez gain, manipulatzaileek zuzenean telegidatuko bi
robotek eszenatokian antzeztuko dute. Bestetik, Logela
Multimediaren helburua aktoreen diagoloak eta drama-
turgia indartzea izan da. Horretarako Dejabu Panpin

Laborategiko kideen laguntza jaso dugu.




Sinopsia

2.800. urtea da eta Lur planetan ez da ur arrastorik antzematen. Oraindik badago itxaropen

txiki bat. Drag-e robotak eta bere lagunek ura lortzeko misioa abian jarri dute. Natura ulertu

eta maitatu beharko dute helburu honek arrakasta izan dezan. Abentura harrigarria izango da.
“Drag-e uraren bila” antzerkia, dantza, bideo-animazioa, interakzioa, musika eta robotika

biltzen duen ikuskizuna da.




Fitxa Teknikoa

Zuzendaria: Imanol Garaizabal.

Egilea: Logela Multimedia.

Laguntzailea: Dejabu Panpin Laborategia
Dantzariak eta aktoreak: Eneritz Zeberio eta Gaizka Chamizo.
Robotak: Drag-e eta Eva.

Ikusentzunezkoak: Logela Multimedia.
Bideo-animazioa: Gorka Aranburu.

Testua: Ainara Gurrutxaga eta Miren Alkala.
Musika: Ander Garaizabal.

Lokuzioak: Sonia Villamor.

Koreografiak: Eneritz Zeberio eta David Ventosa.
Jantziak: Ainara Barrainkua.

Argiak: Jon Zubia.

Antzezleak.

Eneritz Zeberio: Ondarroa 1984. Antzezlea, dantzaria eta koreografoa. Bartzelonan Goi
Mailako Dantza eta Interpretazio Ikasketak burutu ditu. Hainbat konpainiekin batera lan egin
du: Circo Delicia, Cia La Mandarina, Cia Harira... egun dantza irakaslea da.

Gaizka Chamizo: Galdakao 1987. Antzezlea eta klown artista. 10 urteko ibilbidea du klown
munduan eta hainbat ikuskizunetan parte hartu du (Lurrak, | am a real artist, Pom Pom
antzerkia...) Egun klown irakaslea ere bada.

Eduki didaktikoa.

Lehen Hezkuntzan lantzen diren hainbat eduki agertzen dira “Drag-e uraren bila”
antzezlanean.

o I"#$"1&&#" ()*)+*"": Sarah ikerlariak landare bat zaintzen du antzezlanean zehar. Landareak

argia, lurra, airea eta ura behar du bizirauteko, horri buruzko informazioa helarazten da
modu ludikoan.
o L U"%&#™*)-./"": Umeei uraren zikloa irudi, musika eta dantza bidez azaltzen zaie.
Natura babesteko eta maitatzeko beharra sentiaraztea da antzezlanaren helburua. Era
berean, natur baliabideak agortezinak ez direla umeei ulertaraztea.
Ikastetxeekin adostutako emanaldietarako, antzezlanaren aurretik eta ondoren ikasleek
lantzeko fitxa didaktikoak eskuragarri egongo dira www.logela.org helbidean.




